
Zjawne wupisanje Myta Miny Witkojc 2026 

 

 

Kraj Bramborska wustajijo pěty raz krajne myto za angažěrowanosć na pólu serbskeje rěcy. Myto Miny 

Witkojc pśiznajo se jadnej wósobje, kupce wósobow abo instituciji, kótaraž jo na pólu nałožowanja, 

wužywanja, pósrědnjanja abo dalejwuwiśa serbskeje rěcy, wósebnje dolnoserbšćiny, pśesegajuce wugbała. 

Pśi tom dej se pśedewšym na wósebnu wósobinsku angažěrowanosć, trajne wugbaśa a inowatiwne 

póstarcenja źiwaś. Myto jo dotěrowane z 2.500 euro.  

 

Pšawo k naraźenjam maju komuny w starodawnem sedleńskem rumje Serbow, towaristwa a zwězki 

statkujuce na serbskem pólu, jadnotliwe wósoby a cłonki jury. Juristiske pšawo na pśepowdaśe Myta Miny 

Witkojc njewobstoj.  

 

Naraźenja za Myto Miny Witkojc 2026 maju se z wobtwarźenim pisnje wótedaś až do 31. oktobra 2026 pla:   

 

Ministerium für Wissenschaft, Forschung und Kultur 

Referat 14 

Herr Neumann 

Dortustraße 36 

14467 Potsdam 

 

referat14@mwfk.brandenburg.de  

 

Wustawki myta su wózjawjone w Amtskem łopjenje 34/2026. 

 

Pódstupim, 11. awgust 2026  

